ISSN:3030-3613 \L‘JI TADQIQOTLAR jahon ilmiy — metodik jurnali

TADQIQOTLAR

MAKTABGACHA TA’LIM TASHKILOTIDA TARBIYALANUVCHILAR
KREATIVLIGINI SHAKLLANTIRISHDA PEDAGOGIK
TEXNOLOGIYALARNING O‘RNI VA AHAMIYATI

Farg ‘ona viloyati Uchko ‘prik
tumani 9-son DMTT psixologi
Xojiyeva Faridaxon Turobovna

Annotatsiya
Maqolda maktabgacha ta’lim tashkilotlari tarbiyalanuvchilarining ijodiy
gobiliyatlarini shakllantirishda pedagogika fanining zamonaviy yutuglaridan, xususan,
STEAM dasturining afzalliklari  yoritib  berilgan.  Shuningdek  maktabga
tayyorlanayotgan tarbiyalanuvchilarni ushbu dastur asosida pedagogik diagnostikasi
ham ko‘rsatib berilgan.
Kalit so‘zlar: Pedagogik texnologiya, Steam, Raketa, Elektron o‘yin, Logistika.

THE ROLE AND IMPORTANCE OF PEDAGOGICAL TECHNOLOGIES IN
FORMING THE CREATIVITY OF STUDENTS IN PRESCHOOL
EDUCATION ORGANIZATIONS

Annotation
The article highlights the modern achievements of pedagogical science in the
formation of creative abilities of students of preschool educational organizations, in
particular, the advantages of the STEAM program. Also, pedagogical diagnostics of
students preparing for school based on this program is shown.
Keywords: Pedagogical technology, Steam, Rocket, Electronic game, Logistics

“Ilk va maktabgacha yoshdagi bolalarning rivojlanishiga qo‘yiladigan davlat
talablari” va «Ilk gadam» Davlat o‘quv dasturining ishlab chiqilishi uzluksiz ta’lim
tizimida maktabgacha ta’limni samarali amalga oshirish uchun keng imkoniyatlar
yaratdi. O‘quv dasturda maktabgacha ta’lim tashkilotda rivojlantiruvchi muhitni
tashkil etishda bolalarning o‘ziga xos belgilarga ega bo‘lgan yoshga doir xususiyatlari
va ehtiyojlarini hisobga olish muhim ahamiyat kasb etishi gayd etiladi. Shu bilan birga
rivojlantiruvchi muhit mazmuniga quyidagilar ko‘rsatiladi: - maktabgacha ta’lim
tashkilotining  ko‘rgazmali-rivojlantiruvchi  muhiti  mazmuni  madaniy-tarixiy
gadriyatlar; -milliy va mintagaviy an’analar; -tabiat, iglimdan kelib chiquvchi
xususiyatlarga mos bo‘lishi lozim; - muhit mazmuni birlamchi dunyogarash asoslarini
shakllantirish, bolaning muvaffagiyatli ijtimoiy moslashuviga yordam berishi lozim.
Albatta maktabgacha ta’limni ham shaklan, ham mazmunan yangilashga qaratilgan bu

kabi innovatsiyalar ota-onalardan tortib barcha pedagoglar bola tarbiyasi, uning ta’lim
olishga tayyorgarligiga zamon talablaridan kelib chiqgan holda yondashuvini talab
etadi. Maktabgacha ta’lim tashkilotlari guruhlarida tashkil etiladigan rivojlanish
markazlaridagi  jarayonlar bolalarning doimiy ravishda yangi bilimlarni
o‘zlashtirishga, mustahkamlashga yordam beradi. Bolalarni o‘z bilimini mustagqil
ravishda to‘ldirib borish, kechayotgan yangilanish jarayonlariga munosib moslashib
borishga o‘rgatish rivojlanish markazlarining asosiy maqgsadidir. Dastur asosida tashkil
etiladigan rivojlanish markazlari bolalarda quyidagilarni tarkib toptiradi: -
o‘zgarishlarni qabul gilish va amalga oshirish; - tanqidiy fikrlash; - tanlashni amalga
oshirish; - muammolarni eta olish; - ijodiy, tafakkur va ixtirochilik imkoniyatlarini
namoyon etish; - odamlar, jamiyat, mamlakat, atrof-olam to‘g‘risida g‘amxo‘rlik
gilish. Bugungi dunyo kechagi kabi emas, ertangi kun ham bugungi kabi bo‘lmaydi!
Inson faoliyati barcha sohalarida dinamik rivojlanayotgan texnologiyalar joriy
etilmoqda. Zamonaviy bolalarning 65 foizi bugungi kunda mavjud bo‘lmagan
kasblarni  egallaydi. Kelajakdagi mutaxassislar  texnologiya, ilm-fan va
muhandislikning turli xil sohalaridan kompleks ta’lim va bilimlarga muhtoj bo‘ladi.
Bu borada STEAM programmasi asosida farzandlarimizga - ixtirochilar,
kashfiyotchilarning kelajak avlodi, olim sifatida tadgigotlar olib borish, texnologiyani
shakllantirish, muhandis sifatida loyihalash, rassom sifatida yaratuvchi, matematik
sifatida analitik fikr yuritishni o‘yin orqali yuzaga keltirish har qachongidan muhimdir.
Bugungi kunda STEAM-ta’lim dunyodagi asosiy tendensiyalardan biri sifatida
rivojlanmogda va amaliy yondashuvni qo‘llashda beshta sohani yagona o‘quv
sxemasiga integratsiyalashga asoslangan. Bunday ta’limning shartlari uning
uzluksizligi va bolalarning guruhlarda o‘zaro muloqot qilish qobiliyatini rivojlantirish
bo‘lib, bunda ular fikrlarni to‘plashi va fikrlar almashadi. Shuning uchun, asosiy ta’lim
dasturiga quyidagilar Legotexnologiyalar, bolalar tadgiqgotlari kabi mantiqiy fikrlashni
rivojlantirish modullari kiradi. STEAM (S-fan, T-texnologiya, E - muhandislik, A -
can’at, M - matematika) - ilm-fan, texnologiya, muhandislik, san’at va matematikani
birlashtiruvchi zamonaviy yondashuv. STEAM bolalarda quyidagi muhim xususiyatlar
va ko‘nikmalarni rivojlantirishga quyidagicha yordam beradi: - Muammolarni keng
gamrovli tushunish; - ljodiy fikrlash; - Muhandislik yondashuv; - Tanqidiy fikrlash; -
Ilmiy metodlarni tushunish va qo‘llash; -Dizayn asoslarini tushunish. Bu yondashuv
kelajakda bolalarda hayotiy muammolarni hal etishda yordam beradi. Ko‘pgina
rivojlangan davlatlarda, jumladan AQSh, Yaponiya, Isroil, Singapur, Rossiyada
maktabgacha ta’lim tashkilotlarida bolalarni ijodiy va ixtirochilik qobiliyatlarini
rivojlantirish maqgsadida mazkur yondashuv metodlaridan samarali foydalanib
kelinmogda. STEAM yondashuvi tufayli bolalar tabiatni tushunib, dunyoni muntazam
o‘rganishadi va shu bilan qiziqishlarini, muhandislik fikrlash uslubini, tanqidiy
vaziyatlardan chigish qobiliyatini, jamoaviy ish gobiliyatini rivojlantirish va liderlik,

0‘z-0‘zini namoyon qilish asoslarini o‘rganishadi, o‘z navbatida, bolalar
rivojlanishining tubdan yangi darajasini ta’minlaydi. O‘z-o‘ziga ishonchni
shakllantirish. Bu yondashuvda bolalar o‘z qo‘llari bilan yaratgan ko‘prik va yo‘llar,
samolyotlar va avtomobillarni "ishga tushirib”, suv osti va havo tuzilmalarini
"rivojlantirib", sinovdan o‘tkazib, har safar ular maqgsadga yaqinlashib borishadi.
Yaxshi natija bermagan “mahsulot”ni gayta-qayt sinovdan o‘tkazib, takomillashtirib
borishadi. Natijada barcha muammolarni o°zi hal qilish, magsadga erishish bolalar
uchun ilhom, g‘alaba, adrenalin va quvonch olib keladi. Har bir g‘alaba, o‘zlarining
qobiliyatlariga ko‘proq ishonch uyg‘otadi. Faol muloqot va jamoaviy ish. STEAM
dasturlari ham faol mulogot va guruh ishi bilan ajralib turadi. Muhokama bosgichida
ular fikr bildirishga qo‘rqmaslikka o‘rganadilar. Ko‘pincha, stol atrofida o‘tirmaydi,
o‘zlarining dizaynlari asosidagi “mahsulot”larni sinovdan o‘tkazadi va rivojlantiradi.
Ular hamma vaqt hamkorlikni ta’minlaydigan jamoada tarbiyachilar va ularning
do‘stlari bilan muloqot qilish bilan band bo‘lishadi. Texnik fanlar bo‘yicha
qiziqgishlarni rivojlantirish. Maktabgacha va boshlang‘ich maktab yoshidagi STEAM
ta’limi vazifasi qiziqishning rivojlanishi uchun dastlabki shart-sharoitlarni yaratishdir.
Bolalar uchun tabiat fanlari va texnik fanlar bo‘yicha, gilgan ishni yaxshi ko‘rish,
gizigishni rivojlantirish uchun asosdir. STEAM-bolalar uchun juda gizigarli va
dinamik bo‘lib, bolalarning zerikishlariga to‘sqinlik qiladi. Ular vaqt o‘tayotganini
sezmaydilar, lekin ham charchamadilar. Raketalar, avtoulovlar, ko‘priklar,
osmono‘par binolarni qurish, elektron o‘yinlar, fabrikalar, logistika tarmoqlarini
yaratish, dengiz osti kemalari, ilm-fan va texnologiyaga gizigishi ortib borada.
Loyihalar uchun ijodiy va innovatsion yondashuvlar. STEAM ta’limi oltita bosqichdan
iborat: savol (vazifa), muhokamalar, dizayn, qurilish, test va takomillashtirish. Ushbu
bosqichlar muntazam ravishda loyiha yondashuvining asosidir. O‘z navbatida
hamkorlik yoki turli imkoniyatlardan birgalikda foydalanish ijodkorlik asosi
hisoblanadi. Shunday qilib, bir vaqtda bolalarda fan va texnologiyalarni qo‘llash, yangi
innovatsiyalarni yaratishi mumkin. Ogqilona tashkil etilgan sog‘lom ijtimoiy-ma’naviy
muhit bolalarda izlanishga, tashabbus ko‘rsatishga va ijodkorlik qobiliyatlarini
namoyon etishga rag‘bat uyg‘otadi. Bunda tarbiyachilar bola rivojlanishi qanday
kechayotganligi to‘g‘risida aniq tasavvurga ega bo‘lishlari, buning uchun esa ularni
doimiy ravimda nazorat qilib borishlari zarur bo‘ladi. Tarbiyachi o‘quv materialini
bolalarning yosh xususiyatlarini inobatga olgan holda ularga munosib tarzda
yetkazadilar. Maktabgacha ta’lim tashkilotlari pedagogik jamoasining o‘rni shundan
iboratki, ular har bir bolaning gizigishi, gobiliyati va ehtiyojini inobatga olgan holda
mos keladigan maqsadlar qo‘yishlari, bolalardagi tabiiy qiziqishlarni qo‘llab-
quvvatlashlari, ularda borligni birgalikda o‘zlashtirish ko‘nikmalarini shakllantirishlari
kerak. Bola rivojlanishining o‘ziga xosligini inobatga olishda avvalo shuni tushunib
yetish kerakki, barcha bolalar rivojlanishning ma’lum bosqichlarini bosib o‘tadilar,

biroq bunda har bir bola noyob va takrorlanmasdir. Tarbiyachilar bolalarni aynan bir
xil, o‘xshash narsalar va faoliyat turlari bilan ta’minlashlari uchun ularning o‘ziga xos,
boshqalardan ajralib turadigan rivojlanish ko‘rsatkichlari to‘g‘risida to‘liq tasavvurga
ega bo‘lishlari lozim. Shuningdek, tarbiyachilar bir xil yoshdagi turli bolalarning
qobiliyatlari va qiziqishlaridagi farqlarga e’tibor bilan munosabatda bo‘lishlari
kerakligini mutaxassislar alohida ta’kidlashadi. Bunda bola rivojlanishining o‘ziga
xosligiga doir, bolalar qizigishlariga javob beruvchi faoliyat turlari, ya’ni ularning
aqliy, ijtimoiy va ma’naviy yetuklik darajasi nazarda tutiladi. Bunday faoliyat turlari
bolalarning tabiatga qiziqishlariga, tajribadan qoniqish hosil qilishlariga va o‘z
g‘oyalarini tajribada sinab ko‘rish xoxish-istaklariga garatilgandir. Bunda bolalarda
paydo bo‘lgan savollarga o‘zlari javob topishiga yordam berish muhim ahamiyatga
ega. Negaki, savolga javob izlash barobarida bolada qiziqish, dalillash va e’tibor berish
avtomatik tarzda faollashadi. Bunda tarbiyachining roli savolni soddalashtirmasdan va
bolani ko‘p axborot bilan chalg‘itmasdan uni qoniqtiradigan javob topish yo‘llarini
birgalashib qgidirishdan iboratdir.

Xulosa qilib aytganda Respublikamizda zamonaviy mutaxassislarni
tayyorlashdagi asosiy tamoyillar sifatida ta’limni insonparvarlashuvi va
ijtimoiylashuvi; ularning asosi sifatida esa milliy va umuminsoniy, madaniy
qadriyatlar aniq belgilab olingan. Yurtboshimiz ta’biri bilan aytganda: “Biz
farzandlarimizning nafaqat jismoniy va ma’naviy sog‘lom o‘sishi, balki ularning eng
zamonaviy intellektual bilimlarga ega bo‘lgan, uyg‘un rivojlangan insonlar bo‘lib, XXI
asr talabalariga to‘liq javob beradigan barkamol avlod bo‘lib voyaga yetishi uchun
zarur barcha imkoniyat va sharoitlarni yaratishni o‘z oldimizga magsad qilib
qo‘yganmiz”. Shu bilan birga bugungi kunda kadrlarning kasbiy tayyorgarligini
takomillashtirishga qaratilgan yaxlit ta’lim jarayoni yuksak ma’naviy axloqiy
fazilatlarni hisobga olgan holda amalga oshirilishi lozim.

